
 

 

ᐊᐅᓚᑦᑎᔨᓂᙶᕐᑐᖅ ᓇᐃᓈᕐᓯᒪᔪᖅ ᖃᐅᔨᓴᕐᓂᕐᒧᑦ ᖃᐅᔨᓴᕐᓃᑦ ᐃᖃᓗᖕᓂ ᓄᒃᑭᒃᓴᐅᑏᑦ ᐱᓕᕆᐊᖑᔪᒧᑦ 

ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓄᑦ − ᐃᒪᕐᒧᑦ ᓇᓪᓕᐅᒃᑯᒫᓕᕆᓂᕐᒧᑦ 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᖓ ᑐᒥᓯᕗᑦ ᑖᒃᓱᒥᖓ ᐱᓇᔫᑎᒥᒃ ᓄᓇᕗᑦ ᐃᒪᓕᕆᔩᑦ 

ᑲᑎᒪᔨᖏᑦᓐᓄᑦ ᐃᒪᕐᒧᑦ ᓇᓪᓕᐅᒃᑯᒫᒥᒃ ᐃᑲᔪᖅᓱᐃᔪᒪᓪᓗᑎᒃ ᖃᐅᔨᓴᕐᓂᕐᒧᑦ ᖃᐅᔨᓴᖅᓯᓂᕐᓂᒃ 

ᐊᒃᑐᐊᓂᓕᖕᓂᒃ ᑐᒃᓯᕋᖅᑕᐅᓯᒪᔪᒧᑦ ᐃᖃᓗᖕᓂ ᓄᒃᑭᒃᓴᐅᑎᓄᑦ ᐱᓕᕆᐊᖑᔪᒧᑦ  ᐃᖃᓗᐃᑦ, 

ᓄᓇᕗᑦ. ᐱᓕᕆᐊᖑᔪᒧᑦ ᐃᓚᖃᖅᐳᑦ ᐃᒪᕐᒥᒃ ᐲᔭᐃᕝᕕᐅᓚᐅᑲᖕᓂᐊᖅᑐᒥᒃ ᐃᑲᔪᖅᑐᐃᔪᒪᓪᓗᑎᒃ 

ᑕᖕᒫᕐᓯᒪᕝᕕᐅᓂᐊᖅᑐᒥᒃ ᓄᓇᒧᓪᓗ ᐃᑰᑕᕐᓂᕐᒧᑦ ᐱᓕᕆᐊᖑᔪᒥᒃ. 

ᑕᒪᓐᓇ ᐱᓕᕆᐊᖑᓛᕐᑐᖅ ᐃᓚᖃᖅᐳᖅ ᓄᓇᒥᒃ ᐃᑰᑕᕐᓂᕐᒥᒃ ᐊᒃᑐᐊᓂᓕᒡᓗ ᓄᓇᒥ 

ᖃᐅᔨᓴᐃᓂᕐᒥᒃ ᑐᒃᓯᕋᖅᑕᐅᓯᒪᔪᒧᑦ ᐃᒪᕐᒧᑦ ᐆᒻᒪᖅᑯᓯᐅᕐᕕᐅᔪᒪᔪᒧᑦ. ᐱᓕᕆᐊᖑᓛᕐᑐᖅ 

ᐃᓚᖃᓛᕐᑐᑦ ᑕᖕᒫᕐᓯᒪᕝᕕᐅᓛᕐᑐᒥᒃ, ᐃᒥᕐᑕᖅᑕᐅᓚᐅᑲᖕᓂᕐᒥᒃ, ᐃᑰᑕᕐᓂᕐᒥᒃ, ᐊᒃᑕᑯᓂᒃ 

ᐊᐅᓚᑦᑎᓂᕐᒥᒃ, ᐊᒻᒪ ᐃᓂᒥᒃ ᐅᑎᕐᑎᑦᑎᒃᑲᓐᓂᕐᓂᕐᒥᒃ ᐱᓕᕆᐊᖅ ᐱᐊᓂᒃᑕᐅᓚᐅᕐᑎᓪᓗᒍ. 

ᐊᑕᐃᓐᓇᕐᓂᐊᕐᑐᒥᒃ ᓇᒃᐸᕐᑎᑕᐅᓯᒪᔪᒥᒃ ᓴᓇᔪᖃᔾᔮᙱᓚ ᐃᓚᒋᔭᐅᓪᓗᓂ ᑖᔅᓱᒧᖓ ᐱᔪᓐᓇᐅᑎᒧ. 

 

ᐃᒪᖅ ᐲᔭᖅᑕᐅᓛᕐᐳᖅ 7−ᓄᑦ ᑎᑭᓪᓗᒍ ᓄᓇᐅᑉ ᖄᖓᓂ ᐃᒪᖃᕐᕕᐅᔪᓂᒃ ᐊᑐᖅᖢᑎᒃ 

ᒥᓪᓗᐊᕈᑎᐅᓚᐅᑲᒃᑐᒥᒃ ᐊᒻᒪ ᐃᒪᐅᑉ ᐊᑖᒍᑦ ᓱᓪᓗᓕᖕᒥᒃ ᐊᖏᓛᕆᔪᓐᓇᕐᒪᖔᑕ ᐃᒪᕐᒥᒃ ᐊᑐᕐᓂᖅ 

165 ᒦᑕᓂᒃ ᑭᒃᐹᕆᒃᓯᓕᕐᓯᒪᔪᖅ ᐅᓪᓗᑕᒫᑦ, ᐃᒻᒪᖄ 160 ᒦᑕᓂᒃ ᑭᒃᐹᕆᒃᓯᓕᕐᓯᒪᔪᖅ ᖃᐅᑕᒫᖅ 

ᐃᑰᑕᕐᓂᕐᒧᑦ ᐊᒻᒪ 5 ᒦᑕᓂᒃ ᑭᒃᐹᕆᒃᓯᓕᕐᓯᒪᔪᖅ ᑕᖕᒫᕐᓯᒪᕝᕕᐅᓛᕐᑐᓄᑦ 

ᐃᒥᖅᑕᕐᑕᐅᓚᐅᕐᐸᒡᓗᑎᓗ, ᑭᒡᓕᖃᕐᓗᑎᒃ ᓇᓪᓕᐅᒃᑯᒫᖃᕐᑐᓄᑦ, ᐊᒻᒪ ᐊᑐᐃᓐᓇᐅᔪᓄᑦ 

ᐃᒥᕐᑕᕐᕕᖕᓄᑦ. ᐃᒪᐅᑉ ᑰᖓᓐᓂᒃ ᓴᖑᑎᑕᐅᔾᔮᙱᑦᑐᖅ, ᑰᖕᓂᖓ, ᐅᕝᕙᓗᓐᓃᑦ 

ᐋᖅᑭᒋᐊᖅᑕᐅᓂᖓ ᐃᖅᑲᖓ ᐅᕝᕙᓗᓐᓃᑦ ᓯᒡᔭᖓ ᐃᒪᐅᑉ ᓯᓇᓂ, ᐊᒻᒪ ᐃᒪᖅ 

ᐅᑎᖅᑎᑕᐅᔾᔮᙱᑦᑐᖅ ᐃᒥᖅᑕᕐᕕᖕᒧ. 

 

ᐊᒃᑕᑯᑦ ᐊᐅᓚᑕᑦ ᐱᓕᕆᑎᓪᓗᒋᑦ ᐃᓚᖃᓛᕐᑐᖅ ᒥᓪᓗᐊᕐᑕᐅᓂᕐᒥᒃ ᖃᑯᖅᑕᖅ ᐃᒪᖅ, ᐃᑰᑕᕐᓂᕐᒧᑦ 

ᓇᑲᑎᖅᓯᒪᔪᑦ, ᒥᑭᑦᑑᑎᑯᓗᐃᑦ ᐊᑦᑕᕐᓇᕐᑐᑦ ᐱᖁᑏᑦ (ᓲᕐᓗ ᐊᑐᕐᓯᒪᔪᑦ ᐅᖅᓯᖅᑎᕈᑏᑦ), 

ᐃᑭᔭᙱᑦᑐᓪᓗ ᐃᑰᑕᕐᓂᕐᒧᓪᓗ ᐊᒃᑕᑯᑦ. ᒥᓪᓗᐊᕐᑕᐅᓂᖅ ᐊᐅᓚᑕᐅᓛᕐᑐᑦ ᐊᑐᕐᓗᑎᒃ 

ᐊᓂᐊᕝᕕᖃᕐᑐᓂᒃ ᓯᓚᒥ ᖁᐃᔭᕐᑐᕐᕕᖕᒥ ᓄᓇᐅᑉ ᖄᖓᓐᓃᑦᑐᑦ ᐃᑭᐊᖓᒍᑦ. ᐃᒪᖅ ᑕᖕᒫᕐᓯᒪᕝᕕᒃ 

ᐱᓕᕆᐊᖑᓛᕐᑐᖅ ᒪᕐᕉᖕᓄᑦ ᓯᐅᕋᕐᒧᑦ ᓴᓗᒻᒪᕐᓴᖅᑕᐅᓗᓂ ᐊᒻᒪ ᐃᓗᑦᑐᕐᓯᒪᔪᒧᑦ. ᐃᑰᑕᕐᕖᑦ, 

ᓇᓚᐅᑦᑖᕐᑕᐅᓯᒪᔪᑦ 160 ᒦᑕᓂᒃ ᑭᒃᐹᕆᒃᓯᓂᕐᓯᒪᔪᖅ ᑐᖔᓂ ᐅᓪᓗᕐᒥ ᐃᑰᑕᖅᑐᖃᕐᑎᓪᓗᒍ, 

ᐃᑰᑕᕐᕕᖕᓃᒦᑎᑕᐅᖃᑦᑕᓛᕐᐳᑦ ᐃᑰᑕᕐᕕᖕᓂᖅ ᐊᒻᒪ ᐃᓗᓪᓕᖅᓱᖅᑕᐅᒃᑲᓐᓂᕐᓗᑎᒃ 

ᐱᐊᓂᒃᑕᐅᒃᐸᑕ. ᐊᑦᑕᕐᓇᕐᑐᑦ ᐱᖁᑏᑦ (ᓂᕆᐅᒋᔭᐅᔪᑦ 100 ᓖᑕ ᑐᖔᓃᓛᕐᑐᑦ) ᐊᓯᖏᓪᓗ 

ᐊᒃᑕᑯᑦ ᑐᖅᑯᖅᑕᐅᓯᒪᑦᑎᐊᓛᕐᑐᑦ ᐊᐅᓪᓚᖅᑎᑕᐅᓗᑎᒡᓗ ᐊᖏᖅᑕᐅᓯᒪᔪᓄᑦ ᐱᓕᕆᕝᕕᖕᓄᑦ 

ᐃᒋᑕᐅᓛᕐᓗᑎᒡᓗ. ᖃᖓᑐᐃᓐᓇᑦᑎᐊᖅ ᓴᓗᒻᒪᕐᓴᖅᑕᐅᓯᒪᙱᑦᑐᑦ ᐃᒋᑕᐅᔪᖅ ᐃᒪᖅ ᐅᕝᕙᓗᓐᓃᑦ 

ᓱᕈᕐᓇᕐᑐᖅ ᓄᓇᐅᑉ ᖄᖓᓐᓄᑦ ᑯᕕᔭᐅᔾᔮᙱᑦᑐᑦ.  

 

ᑐᒃᓯᕋᖅᑕᐅᓯᒪᔪᖅ ᐃᒪᕐᒥᒃ ᐲᖅᓯᓂᖅ ᓴᖅᑭᑦᑎᑐᐃᓐᓇᕆᐊᓕᒃ ᖃᓂᑦᑐᒃᑯᑦ ᐊᒻᒪ ᓄᓇᓕᖕᓂ 

ᒥᒃᖠᒋᐊᖅᑎᑦᑎᓗᓂ  ᐃᒪᐅᑉ ᑭᒡᓕᖓᓐᓂᒃ ᐲᔭᐃᕝᕕᐅᕙᒃᑐᓂ. ᑭᓯᐅᓂ ᐊᖏᓛᖑᔪᑦ ᖃᐅᑕᒫᑦ 

ᐲᔭᖅᑕᐅᖃᑦᑕᓛᕐᑐᑦ, ᖃᓂᑦᑐᒃᑯᑦ ᐱᓕᕆᓂᐅᔪᑦ (ᔫᓂᒥᑦ ᐅᑐᐱᕆᒧᑦ 2026), 

ᑕᐃᒪᐃᖏᓐᓇᕐᓂᐊᕐᑐᓂᒃ ᐱᑕᖃᙱᓐᓂᖓᓄᑦ, ᐆᒃᑐᕋᒐᒃᓴᐅᙱᑦᑐᑦ ᖃᓂᑦᑐᒃᑯᑦ 



 

 

ᐊᒃᑐᐃᔾᔪᑕᐅᓇᔭᕐᑐᑦ ᐃᒪᐅᑉ ᐊᖏᓂᖓ, ᐃᒪᐅᑉ ᐱᐅᓂᖓ, ᐃᒪᕐᒥᐅᑕᐃᑦ ᓇᔪᒐᖏᑦ, ᐅᕝᕙᓗᓐᓃᑦ 

ᑰᒡᕕᐅᑉ ᐃᒪᖓ ᓂᕆᐅᒋᔭᐅᔪᑦ. ᐱᓕᕆᐊᒃᓴᑦ ᓂᕆᐅᒋᔭᐅᙱᑦᑐᑦ ᐊᒃᑐᐃᓂᕐᓗᖕᓂᐊᕋᓱᒋᙱᓪᖢᓂ 

ᐊᓯᖏᓐᓂᒃ ᐃᒪᕐᒥᒃ ᖓᑐᖅᐸᒃᑐᓂ. ᓇᓪᓂᐅᒃᑯᒫᖃᕐᑐᓂᒃ ᐊᑐᖅᑎᐅᔪᑦ, ᓄᓇᖅᑲᑎᒌᓂᑦ 

ᐊᑐᖅᑎᓂᒃ. ᐅᕝᕙᓗᓐᓃᑦ ᐱᔪᓐᓇᐅᑎᓂᒃ ᑎᒍᒥᐊᕐᑎᓂᒃ ᓇᓗᓇᐃᖅᑕᐅᓯᒪᔪᖃᙱᑦᑐᖅ 

ᐱᐅᙱᑦᑐᒃᑯᑦ ᐊᒃᑐᖅᑕᐅᓇᔭᕐᑐᓂᒃ ᐱᓕᕆᐊᖑᔪᒧᑦ. 

 

ᓯᓚᒥ ᐱᓕᕆᓂᐅᔪᑦ ᐱᒋᐊᕈᒪᔪᑦ ᔫᓂ 2026−ᒥ ᐃᓱᓕᓪᓗᓂ ᐅᑐᐱᕆ 2026−ᒧ, ᐲᔭᖅᑕᐅᓗᑎᒃ 

ᐊᒻᒪ ᓴᓗᒻᒪᖅᓴᖅᑕᐅᓗᑎᒃ ᐃᑰᑕᕇᑐᐊᖅᐸᑕ.  
 


